
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
দণ্ডবর্গ।

৪৫



আত্মসুখ-অভিলাষী হইয়া যেজন

সুখাকাঙ্ক্ষী জীবগণে করয়ে হনন,

পরলোকে সুখ তা’র কখন না হয়;—

ধর্ম্মের নিগূঢ় তত্ত্ব জানিবে নিশ্চয়॥৩॥

আত্মসুখ-মোহে মত্ত হইয়া যেজন

সুখাকাঙ্ক্ষী-জীবে হিংসা না করে কখন,

সেই জন সুখলাভ করে পরকালে,

ধর্ম্মের নিগূঢ় তত্ত্ব জানিবে সকলে॥৪॥

পরুষ বচন কা’রো ব’লনা কখন,

করিবে কর্কশ বাক্য সেও প্রত্যর্পণ;

ক্রোধপূর্ণ বাক্য দেয় বেদনা অন্তরে,

দণ্ডদানে প্রতিদণ্ড স্পর্শিবে তোমারে॥৫॥

কাংস্যপাত্রে শব্দ করে আঘাতে যেমন—

তেমতি আঘাতে যদি না কর তর্জ্জন,

তাহ’লে যথার্থ শান্তি পাইবে সে দিন,

যথার্থ হইবে তুমি ক্রোধরিপুহীন॥

